
1. LABURPEN EXEKUTIBOA

Dokumentu honek emaitzen adierazle nagusiak islatzen ditu, gure inguruneko
zientzia eta ikerkuntza arloko 2004-2012 epealdiko ekoizpenari dagokionez,
Euskadin abiarazi diren azken zientzia, teknologia eta berrikuntza-planen
ondorioak gogoan hartuz.

Hauexek dira ikerketa honetatik atera daitezkeen daturik nabarmenenetako

batzuk:

01

02

03
04
05

Euskadiko ekoizpen zientifikoa indexatutako 4.000 argitalpenetik gorakoa izan
zen 2012an, 2004tik gaurdaino plazaratutako argitalpen kopurua bikoiztu
delarik.

Euskal zientzia sistema dibertsifikatu egin da eragile berrien sorreraz eta
sendotzeaz. UPV/EHUK eragile zientifiko nagusia izaten jarraitzen du,
argitaratutako artikuluen %53 landu dituelarik, eta BERC eta CIC zentroak
Euskadin argitaratutako artikuluen %15 baino gehiagoren egileak dira
dagoeneko.

lkerbasque erakunde zientzia-sortzailetzat kontsolidatu da UPV/EHU eta
ospitaleen atzetik, 2012ko argitalpen guztien %10 baino gehiago bildu dituelarik.

2004az geroztik, Euskadik aurrea hartu die hiru autonomia erkidegori per capita
plazaratutako argitalpen zientifikoei dagokienez. Gaur egun, zazpigarren
postuan dago, Estatuko batez bestekoa baino zertxobait beherago.

Une honetan, Euskadik bertako bost zentrotako ikertzaileek lortutako 10 ERC
Grant ditu. Kopurua Kataluniakoa eta Madrilgoa baino txikiagoa da, horiexek
baitira eskualde liderrak, 102 eta 48 laguntzarekin, hurrenez hurren.

Adierazleei buruzko informazio eguneratua hementxe eskura daiteke:

www.ikerbasque.net/ikerboost

2011n, Euskadiko ikertzaile kopurua 11.000 pertsonatik gora mantendu zen era
egonkor batez.

2011n, Euskadi izan zen BPGeko ehunekoetan 1+G arloko gasturik handiena izan
zuen autonomia erkidegoa, %2ko maila gainditu zuelarik.

antzekoak diren arren, ikertzaile-karrera kontsolidatzen duten emakumeen

O 8 Doktorego tesiak defendatzen dituzten gizonen eta emakumeen ratioak
kopurua txikiagoa da.

Euskadi asmatzeko ahalmen handiena duten autonomia erkidegoen artean
kokatuta dago. Milioi biztanleko patente-kopuruari dagokionez, laugarren

O 9 autonomia erkidegoa da, Nafarroa, Aragoi eta Madrilen atzetik, azken honen
antzeko patente-kopurua duelarik.

Euskadik izaera kontsolidatuko zientzietan oinarritutako zientzia-sistema izaten
jarraitzen du (medikuntza, fisika, kimika eta materialen zientziak, nagusiki). Azken

/I O urteotan beste arlo batzuetarako dibertsifikazioa sumatu da: Enpresa,
Psikologia, Ingeniaritza, Ingeniaritza Kimikoa eta Gizarte Zientziak.

2. ZIENTZIA EUSKADIN 2004T1IK 201 2RA

2.1. EUSKAL ZIENTZIA NAZIOARTEKO TESTUINGURUAN

Dokumentu zientifikoen munduko ekoizpena bi milioi ale baino gehiagokoa da (2011n 2,34
milioikoa izan zen), Espainiakoa 74.285 alekoa (mundu osoko ekoizpenaren %3,1) eta
Euskadikoa 4.000 aletik gorakoa, hots, Espainia osoko ekoizpenaren %5etik gorakoa.
Ehunekoetan, arin baina etengabe hazi da Euskadik Espainiako argitalpen-ekoizpenari
egindako ekarpena.

1. Irudia
Ekoizpen zientifikoa Euskadin. (Iturria: Scopus)1

Hamarkada eskas batean, Euskadiko ekoizpen zientifikoa bikoiztu egin da, 2004tk 2012ra
%146 hazi delarik. Euskadi seigarren eskualdea da 2011n ekoizpen-bolumen absolutuari
dagokionez (2. Irudia), Gaztela eta Leon gainditu ondoren.

2. Irudia
Ekoizpen zientifikoa Autonomia Erkidegoetan. (lturria: Scopus)

adierazleak 2011. urtea artekoak dira.

Euskadi zazpigarren postuan dago, biztanle kopuruaren araberako ekoizpenari dagokionez.

2004-2011 epealdian, garrantzi handiko aldaketak gertatu dira autonomia erkidegoek
Espainiako ekoizpenari egindako ekarpenetan. Ekoizpen handieneko erkidegoek (Madril,
Katalunia, Andaluzia, Valentzia eta Galizia) beren posizioak mantendu dituzte epealdi osoan,
baina gainontzekoetan aldaketak izan dira. Horrela, 2003tik 2008ra bitarteko epealdian,
Euskadi zazpigarren postuan zegoen, baina 2009tik aurrera seigarren postuan kokatu da.

Ukaezina da ekoizpen zientifikoak ikertzaile-kopuruarekin eta hedaduraz lurralde bateko
biztanleriarekin duen lotura zuzena. Horren haritik, autonomia erkidego gehienek
biztanleriarekin bat datorren ekoizpena dutela nabarmendu behar da.

Bi aldagai hauek lotuz gero, erkidego bakoitzeko biztanleria eta indexatutako ekoizpen
zientifikoa (Scopus), argi dago, adibidez, Nafarroak, Aragoik, Asturiasek eta Kantabriak oso
ekoizpen-maila handia dutela biztanleriarekin alderatuta, eta Andaluziak bertako biztanleriari
egotz dakickeen baino dexente ekoizpen-maila txikiagoa duela (3. Irudia). Euskadi, 1.000
biztanleko 1,73 argitalpen dituela, Estatuko batez bestekotik hurbil kokatzen da (1,74
argitalpen/1.000 bizt.).

3. Irudia
lkerketa-ekoizpena (dokumentu kopurua mila biztanleko) (Iturria: Scopus)

Autonomia erkidego bakoitzaren ekoizpen-bolumena emaitza zientifikoen aipamenekin eta
oihartzun eta nabaritasunarekin lotzen baldin badugu, argi eta garbi zehatz daiteke zeintzuk
diren nazioartean aipamen eta ikuspen handieneko zientzia ekoizten duten eskualdeak (4.
lrudia).

4. Irudiko eragin normalizatuak argitalpenek lortutako aipamenak zehazten ditu munduko
batez bestekoarekin alderatuta, diziplina zientifiko bakoitzaren batez bestekoak haztatuz,
aipamen-kopurua goitik behera aldatzen baita ikerketari dagokion arloaren arabera.

4. Irudia
Autonomia Erkidegoetako indexatutako ekoizpen zientifikoaren nazioarteko eragina (Iturria:
Scopus; ICONO-FECYT).

Madrilek eta Kataluniak garrantzi handiko ekarpena egiten diote Estatuko ekoizpenari
(burbuilen tamainak ekoizpen zientifikoa irudikatzen dute, kopuru absolutuetan), baina
Kataluniako dokumentuek batez beste jasotzen duten aipamen-kopurua handiagoa da (ardatz
bertikala).

Zientzia, Teknologia eta Berrikuntza Planean (ZTBP 2015), 2011n, miloi biztanleko 1.275 IS
argitalpen kaleratzea finkatu da helburutzat. Euskadiko 2011ko ekoizpen zientifikoa eta
biztanleriari buruzko datuek 1.599,37 argitalpen ematen dituzte milioi biztanleko, ezarritako
helburua gaindituz.

NAZIOARTEKO EGOERA

Munduko ekoizpen zientifikoari erreparatuz gero, EEBB dira ekarpen gehien egiten dituen
herrialdea. Espainia hamargarren postuan dago 2011n (5. Irudia, ardatz nagusia). Hala ere, H
indizearen arabera [Hirsch, 2005] ekoizpen zientifiko horren ikuspena eta oihartzuna aztertuz
gero, aldakuntza batzuk ikus daitezke goiko postuetan, Espainia hamaikagarren posturaino
jaitsi delarik.

Munduan, zientziaren banaketa eta oihartzuna nazioen arteko aberastasunaren banaketa
baino zatikatuago dago: hamar herrialdek nazioarteko aldizkari zientifikoetan argitaratutako
artikulu guztien %73 biltzen dituzte.

5. Irudia
Zientzia-ekoizpeneko herrialde nagusiak 2011n indexatutako dokumentu kopuru osoaren eta H
indizearen arabera (Iturria: Scopus)

Berariaz aipatzeko modukoak dira Holanda, Suitza, Kanada edota Australiaren kasuak.
Herrialde hauek H indize altua dute, baina argitalpen-kopuru txiki samarra. Bestalde, BRICK
herrialdeek (Brasil, Errusia, India, Txina eta Hego Korea) kontsolidatu eta “ekonomia globalean
eta ikerkuntzaren panoraman hazkunde goreneko eragina” ordezkatzen dute, Thomson
Reuters-ek egindako azterketaren arabera [Adams, 2012]. Txinak, Estatu Batuen atzetik
munduan zientzia gehien ekoizten duen bigarren herrialdeak, argitalpen-kopurua seiz
biderkatu du hamarkada baten buruan. Bere ekarpena oraindik txiki samarra den arren,
datozen urteotan egoera zuzendu egingo da seguru asko.

2.2. EUSKADIKO IKERKETA-KOMUNITATEA

2010eko Zientzia, Teknologia eta Berrikuntza Planak erreferentziatzat hartzen zuen ERAren
(Europar Ikerkuntza Eremua) sorkuntza eta garapena goi-mailako hezkuntzan eta ikerkuntza-
karreran, betiere ezagutzaren joan-etorri askean eta ikertzaileen mugikortasunean oinarrituta,
jakintza-arlo desberdinen arteko ernalketa gurutzatua sustatzeko asmoz.

Ikertzaileen joan-etorri askeari dagokionez, ezin izan dira abian jarri ikertzaileak behar bezala
erakartzeko moduko administrazio-mekanismo eraginkorrak, bereziki Europar Batasunetik
kanpoko ikertzaileei dagokienez. Horrez gain, kasu batzuetan, homologazioak, akreditazioak
eta ziurtagiriak bezalako hesi administratiboek kualifikazio handiko langileen erakarpena
gerarazi edo atzeratzen dute.

Inguruko beste eskualde batzuekin alderatuta, Euskadik gogoan hartzeko moduko ikertzaile-
kopurua dauka. Euskadin, biztanleria aktiboaren barruan, 1+G arloko JOBean (Jarduera Osoaren
Baliokidetasunean) diharduten ikertzaileen kopurua Europa eta Espainiako batez bestekoen
gainetik dago (6. Irudia).

6. Irudia

JOBeko ikertzaileen portzentaia biztanleria aktiboari dagokionez, estatu
desberdinetan, Europar Batasuneko (EB) herrialdeetan eta Euskal Autonomia
Erkidegoan (EAE). (Iturria: Eustat, Eurostat)

Ikertzaile-kopuruaren bilakaerak hazkunde iraunkorra matendu du, 11.283 pertsona bilduz
2011n, 2004an baino %52 gehiago (7. Irudia).

Kopuru absolutuetan, Euskadi JOBean jarduteko moduko 4.000 ikertzaile lanpostu sortzeko
gauza izan da hamarkada eskas batean. 2003n, Euskadin, 1+G arloko jardueretan ziharduten
7.142 JOB-langile zeuden, eta 201 1rako, kopuru hori 11.000 pertsonatik gorakoa zen.

[8]



ZIENTZIA EUSKADIN :
2013Txostena IKer ba Sq ue

Basque Foundation for Science

Ikertzaile-kopuruaren hazkundeak joera lineala izan du urtez urte, eta 201 1tik aurrera moteldu
egin da (7. Irudia).

7. Irudia
|kertzaileak (JOB) (Iturria: Eustat)

2010. urtea arte, JOBeko (Jarduera Osoaren Baliokidetasuna) ikertzaile-kopuruaren
hazkunderik handiena, aliantza teknologikoei (IK4, Tecnalia) eta CIC eta BERCen tankerako
sareei atxikitako irabazi-asmorik gabeko enpresa eta erakundeetan gertatu da (8. Irudia). Azken
urtean, hala ere, gelditu egin da enpresa sektorean, eta zertxobait konpentsatu du goi-mailako
irakaskuntzako JOBeko langilerian izandako hazkuntza arinak.

8. Irudia
JOB-ikertzaileen atxikipena Euskal Autonomia Erkidegoan (Iturria: Eustat).

Unibertsitateko ikerketa-komunitatearen hazkundea ia-ia etengabea izan da aztertutako
epealdian (9. Irudia).

9. Irudia
Euskal unibertsitateetako ikertzaile-kopuruaren bilakaera 2003tik 2011ra. (Iturria: Eustat)

UPV/EHU da Euskadiko ikerkuntza arloko erakunde nagusia, eta urteak joan eta urteak etorri,
unibertsitateko ikerketa-komunitateko ikertzaileen %80 baino gehiago bildu ditu (10. Irudia),
epealdi osoan antzeko ikertzaile-proportzioa mantendu duelarik.

10. Irudia
Euskal unibertsitateetako batez besteko ikertzaile-kopurua 2004tik 201 1ra. (Iturria:
Eustat)

2003tik 2011ra bitarteko bederatzi urteetan, 2.687 ikertzaile berrik irakurri dituzte doktorego
tesiak euskal unibertsitateetan. Gainera, 2006az geroztik, joera goranzkoa izan da. UPV/EHUk

[10]



ZIENTZIA EUSKADIN

2013Txostena IKerbasque

Basque Foundation for Science

zentro nagusia izaten jarraitu du defendatutako doktorego tesien kopuruari dagokionez,
epealdi osoan %80tik gorako ekarpena egin duelarik (11. Irudia).

11. Irudia
Euskal unibertsitateetan ekoitzitako doktorego tesien kopurua (lturria: Eustat)

Emakume ikertzaileek 1+G arloko jardueretan duten presentzia erlatiboa 0so0-0s0 astiro hazten
ari da, eta haien portzentajea gizonena baino txikiagoa da oraindik [Eustat, 2012].

12. Irudia
Euskal Autonomia Erkidegoan I+Gan diharduten JOB-ikertzaileen generoaren
araberako banaketaren bilakaera, ehunekoetan (lturria: Eustat)

Emakumeek Euskadiko ikertzaileen artean duten portzentajea (JOBean neurtuta) %33tik
%35,5era igaro da 2004. eta 2011. urteen artean. Ehunekoetan izandako aldaketak txikiak eta
ezegonkorrak dira urteak joan eta urteak etorri (13. Irudia), eta ondorioz, emakumeek euskal
[+Gan duten partehartzea %34 ingurukoa dela esan daiteke.

13. Irudia
Euskal Autonomia Erkidegoan I+Gan diharduten JOB-ikertzaileen generoaren araberako
banaketaren bilakaera, ehunekoetan (lturria: Eustat)

Euskal unibertsitateetan doktoratutako gizon eta emakumeen ratioa egonkor mantendu da
2002/2003 ikasturteaz geroztik: 1,2 eta 0,8 gizon tartean doktoratutako emakume bakoitzeko.
2004-2011 epealdiko batez bestekoa 1,07 gizonekoa izan da doktoratutako emakume
bakoitzeko. Bestela esanda, Euskadin gizon eta emakume kopuru bertsua doktoratzen da
urtez urte (14. Irudia).

14. Irudia
lkasturtez ikasturte defendatutako doktorego tesiak, gizon eta emakumeen arteko
ratioa.

Unibertsitateko ikasleen artean gehienak emakumeak izan eta hauen espediente akademikoek
gainerako ikaskideen batez bestekoa gainditu arren, jakintza-arlo batzuetan, 0so-0so mugatua
da oraindik emakumeen partehartzea. Hala gertatzen da ingeniaritzetan eta zientzia
esperimental batzuetan, emakumeen partehartzea %30etik beherakoa delarik. [UMyC, 2011].

15. Irudia
UPV/EHUKko ikertzaile eta irakasleen banaketa kategoria eta sexuaren arabera, 2010/2011
ikasturtean

Irakasle eta ikertzaileen kategoria eta sexuaren araberako banaketak erakusten duenez,
katedradunen %80 gizonezkoak dira, eta alde handia dago oraindik doktoratzen den
jendearen (beheko barra) eta irakasle eta ikertzailetzat kontsolidatzen direnen artean (15.
Irudia). Ratioak antzekoak dira txosten honetan aztertutako epealdi osoan, eta ez da gogoan
hartzeko moduko aurrerapenik egon 2003/2004 ikasturteaz geroztik.

Gauza bera gertatzen da ikerketa zentroetako zuzendaritzekin. BERC eta CIC zentroetako
zuzendarien %87 gizonezkoak dira (16. Irudia).

16. Irudia
BERC eta CIC zentruetako zuzendaritza zientifikoaren banaketa, 2013ko
apirilean

2.3. EUSKADIKO ERRENDIMENDU ZIENTIFIKOA

Aztertutako epealdian, 1+G arloko euskal argitalpenen bilakaeran izandako aldakuntzak zerikusi
zuzena du Espainiako eta Munduko ekoizpenaren aldean nozitu duen gehikuntza
erlatiboarekin (15. Irudia). Horren haritik, Euskadiko ikerkuntza arloko ekoizpena sendo hazi da
epealdi honetan, Espainiako eta munduko batez bestekoei gaina hartuz (17. Irudia).

17. Irudia
Euskadiko ekoizpenak Espainian eta munduan duen pisuaren bilakaera. (Iturria:
SCOPUS).

Argitalpen motaren araberako banaketaren haritik, Euskadin landutako argitalpenen %70ek
baino gehiagok nazioarteko ikuspena daukate. Gehienak nazioarte eremuko aldizkarietan
plazaratutako artikuluak dira, adituek berrikusitakoak. Jarraian, biltzarretako komunikazioak eta
ehunekoetan garrantzi txikiagoa duten bestelako emaitzak daude.

Euskal ekoizpena argitaratzen den aldizkarien kuartilkako banaketari dagokionez, berariaz
nabarmendu behar da, epealdi osoan, euskal ekoizpenaren %50 inguru lehen kuartileko
aldizkarietan ageri dela era egonkor batez (18. Irudia). Beraz, Euskadin sortutako ekoizpen
zientifiko gehiena goi-mailakoa dela ondoriozta daiteke nazioarteko estandarren arabera.

18. Irudia
Euskadiko Q1 argitalpenak (Iturria: SCOPUS).

Euskadik ondo finkatutako diziplinen inguruan antolatutako egitura zientifikoa du, eta bertan,
pisu handia dute zientzia esperimentalek eta oinarrizko zientziek (Fisikak eta Kimikak, nagusiki),
baita Medikuntzak ere (19. Irudia).

Azken urteotan, nabarmen gehitu dira Ingeniaritzarekin eta Konputazio Zientziekin zerikusia
duten argitalpenak. Giza-Zientziek, Gizarte-Zientziek, Psikologiak eta Enpresa-Kudeaketak ere
garrantzia irabazi dute, eta apurka-apurka, argitalpen guztien %5era hurbildu dira.

19. Irudia
Euskadiren espezializazio tematikoa 2004an eta 2011n (arlo bakoitzeko argitalpenen %
Euskadiko argitalpen-kopuru osoaren gainean). (Iturria: Scopus).

Arts and Humanities ) . .
Biochemistry, Genetics and

Molecular Biology
Business, Management and

Accounting

“eterinary

Social Sciences Chemical Engineering

Psychology Chemistry

Physiczand Astronomy  / Y Computer Science

Pharmacology & Toxicology [ A Decision Sciences

Mursing Dentristry

Meuroscience | "7 Earth and Planetary Science

4 Economics, Econometrics and

Multidisciplinary Finance

Medicine Energy

Mathematics Engineering

Material Science Environmental Science
Inmunology and Microbiology Healt Professions

—2004 ——2011

Indexatutako ekoizpena zehatzago aztertuz eta 2004. eta 2011. urteetako emaitzen bilakaera
alderatuz gero, argi dago ordezkapen handieneko lau diziplinak bat datozela, aldaketak
aldaketa, urtearen arabera duten posizioarekin: Medikuntza, Fisika eta Astronomia, Materialen
Zientzia, Biologia Molekularra eta Kimika.

ERAGILE DESBERDINEN EKARPENA

Euskadin zientzia ekoizten duten eragile nagusiei dagokienez, argi dago UPV/EHU dela eragile
zientifiko nagusia, 2004-2012 epealdian %55etik gorako ekarpena egin duelarik.

Kopuruetan, osasun/ospitale sistema dugu hurrengoa (UPV/EHUrekin gainjarria neurri handi
batean). UPV/EHUri atxikitako 4 ospitale-irakaskuntza unitateek (Basurtu, Gurutzeta, Gasteiz
eta Donostia) osatzen dute ekarpen honen zatirik handiena, %23,1 2004-2012 epealdian.

Ikerbasqueren ekarpena nabarmen hazi da urterik urte, eta horrenbestez, 2012an, hirugarren
euskal erakundea bilakatu zen zientzia-ekoizpenari dagokionez, argitalpenen %10eko muga
gainditu zuelarik (argitalpen guztien %11,63).

20. Irudia
Zientzia eta Teknologiaren Euskal Sareko (ZTES) eragile nagusiek Euskadiko 1+G arloko
ekoizpen indexatuari egindako ekarpena, 2004an eta 2012an (Iturria: Scopus)

m lkerbasque
Hospitaleak
IK4

. Tecnalia
CIC Biomagune
- CIC energiGUNE
m CIC NanoGUNE Consolide

- | CIC Biogune

= CFM-MPC

M Biofisika Unitatea
M BCAM

mBC3

mBCBL

W DIPC

B Mondragon Unibertsitate:

M Deustuko Unibertsitatea

T T T T T T T T B UPV/EHU
2004 2005 2006 2007 2008 2009 2010 2011 2012*

CIC eta BERC zentroen sorrerak zientzia-sistema dibertsifikatzen lagundu du. 2012an, zentro
hauen argitalpenek euskal ekoizpen zientifiko osoaren %15 baino gehiago suposatu zuten.

Bestalde, IK4 eta Tecnalia aliantza teknologikoek partehartze egonkorra mantentzen dute.
2012an, argitalpen guztien %14 kaleratu zituzten. Orohar, CIC eta BERC sareek eta Euskadin
finkatutako aliantza teknologikoek indexatutako ekoizpen osoaren %30 suposatzen dute, gutxi
gorabehera.

Eragile desberdinen partehartzearen bilakaerari erreparatuz gero, Deustuko Unibertsitatea eta
lkerbasque dira gehien hazi direnak. Sistemari egindako ekarpenetan, UPV/EHU dugu
atzeraldirik nabarmenena izan duena (21. Irudia).

21. Irudia
Zientzia eta Teknologiaren Euskal Sareko (ZTES) eragile nagusiek nazioartera begira
landutako argitalpen-kopuruaren aldakuntza 2004tik 2012ra (Iturria: Scopus)

Hurrengo irudian BERC eta CIC zentruen argitalpenen aldakuntza ikus daiteke. Aipatu
beharrekoa da 2004 urtean BERC sarea ez zela existitzen, baina bai hau geroago osatuko
zuten hiru zentruk (DIPC, CFM eta Biofisika Unitatea)

22 irudia
BERC eta CIC zentruek nazioartera begira landutako argitalpen kopuruen aldakuntza 2004tik
2012ra (Iturria: Scopus)

ERC GRANTS

Europako lkerkuntza Kontseiluaren (ERC) laguntzek sostengua ematen diote ezagutzaren
mugetatik harantzago ikerketa-lanean jarraitu nahi duten edozein nazionalitate eta adinetako
ikasleei. ERCek diziplinetako mugak zeharkatzen dituzten proposamenak bultzatzen ditu,
kontzeptu ez-konbentzional eta berritzaileak txertatzen dituzten esparru eta aplikazio berri eta
hazkorrak gauzatzeko moduko ideia aitzindariak barne [ERC, 2012].

23. Irudia
Herrialdeek emandako ERC Grants laguntzak 2007-2012 epealdiak (Iturria: ICONO-FECYT)

Espainian emandako ERC Grantek autonomia erkidegoen artean duten banaketari dagokionez,
Katalunia lehen postuan ageri da 102 ERC Grantekin, gainerako erkidegoei alde handia
ateratzen dielarik (24. Irudia).

24. Irudia
Autonomia Erkidegoek emandako ERC Grants laguntzak eta lortutako arrakasta-tasa
2007-2012 epealdian (Iturria: ICONO-FECYT eta datu propioak)

Euskadik 10 ERC Grant ditu gaur egun (4 Advanced Grant eta 6 Starting Grant). Kopuru hau
dexente txikiagoa da, euskal zientzia-sistemari tamainaz egotzi beharko litzaiokeena baino.
Arrakasta-tasa batez bestekoa baino zertxobait handiagoa da, baina eskaera-kopurua 0so
txikia da.

25. Irudia

Erakundeek Euskadin emandako ERC Grants laguntzak 2012a arte (Iturria: datu

propioak)
5
4
3 4

W Besteak
21 I l W lkerbasque
’| 4
O a T T T “
UPV/EHU  CICnanoGUNE CIC BCBL BCAM

biomaGUNE

Zentroka, UPV/EHU da laguntza gehien bildu duena, lau ERC Grant guztira. nanoGUNE ClCak
eta biomaGUNE CICk 2na ERC Grant dituzte, eta BCBL eta BCAM zentroek laguntza bana.
Euskadik gaur egun dituen ERC Granten %80 Ikerbasqueko ikertzaileek lortu dituzte.

TEKNOLOGIA-TRANSFERENTZIA

Patenteen ekoizpenari dagokionez, Espainiako Patente eta Marken Bulegoak [OEPM, 2012]
199 euskal patente erregistratu zituen 2011n, aurreko urteetako kopuruei eutsiz (26. Irudia).

26. Irudia
Euskadiri lagatako patenteak urteka (Iturria: OEPM).

Horien artean, 26. irudian, UPV/EHUK erregistratutako patenteen bilakaera ageri da, urteka eta
esparruka antolatuta. Bertan ikus daitekeenez, esparru desberdinetarako dibertsifikazioaren
aldeko bilakaera nabarmena gertatu da, PCT motako patenteen presentzia areagotu delarik.
Honek UPV/EHUN sortutako jabeko intelektualeko ekoizpenaren nazioartekotze gero eta
handiagoa islatzen du.

27. Irudia
Patenteen bilakaera UPV/EHUnN (Iturria: UPV/EHU).

100

B Amerikarrak

OEPMen datuen arabera, Euskadi autonomia erkidegoen batez bestekoaren gainetik dago
patenteen lagapenari dagokionez. Sailkapen horretan, Aragoi eta Nafarroa dira nagusi, ondoan
Madril ageri da, eta Euskadi laugarren postuan dago (28.Irudia).

28. Irudia
Patenteak milioi biztanleko (Iturria: OEPM).

3. ESPARRU METODOLOGIKOA

Bibliometria edo era globalago batez zientziometria deritzonaren aburuz, zientziaren
aurrerapena ikerketa emaitzen trukaketan oinarrituta dago. Literatura zientifikoak ezagutza
zientifikoaren aurrerapena, 1+G arloko produktibitatea eta honen nazioarteko inpaktua islatzen
dituzten adierazleak eskaintzen dizkigu. Honek sektore zientifiko eta teknologikoen antolaketa
indexatutako argitalpenak eta patenteak bezalako iturrietatik abiatuta aztertzeko aukera
ematen digu, zientziaren eragileak eta hauen hartu-emanak eta joerak identifikatzeko asmoz.

Beste giza-esparru batzuetan Dbezalaxe (e.b., ingurune sozioekonomikoko BPG),
zientziometrian, ikertzailearen, ikerketa-unitatearen, erakundearen, eskualdearen edota estatu
eta nazioarteko testuinguruaren posizio erlatiboari erantzun erraza emateko moduko
adierazleak identifikatu nahi dira. Zientzia-arlo desberdinen artean dagoen aldea da eremu
honetako oztoporik handiena, baita emaitza zientifikoen datuak jasotzeko sistemen berezko
mugapenak ere (batez ere nazioarteko datu-baseetan), 0so zatika biltzen baitute zientziaren
arloko argitalpen eta biltzarren espektro zabala, bereziki, Gizarte-Zientzien, Zientzia Juridikoen
eta Giza-Zientzien esparruan.

Estaldura hori zatikakoa izan arren, komunitate zientifiko-teknologikoan erabilpen eta ospe
handiena lortu duten baliabideak biltzen ditu, mundu osoko testuinguru zientifikoaren gaineko
eraginak barne. Web of Science (WoS) eta Scopus-en bildutako datu-baseak dira izan ohi dira
era honetako ikerketetan erabilitako informazio-iturriak.

WoSek aldizkari zientifiko nagusietako 9.000 mila izenburutik gorako informazioa biltzen du,
eta erreferentziazko tresna bihurtu da mundu osoan informazioa berreskuratu eta zientziari
buruzko ebaluazio ikerketak egiteko. Scopusek, aldiz, indexatutako 15.000 aldizkari bildu eta
nazioarteko erakunde nagusiek aintzakotzat jotzen duten iturri bibliometrikoa bilakatu da.

Aztertutako gaiei dagokienez, Scopusek ahalegin berezia egin du Zientzia, Teknologia eta
Medikuntza arloetan, baita Psikologian, Soziologian eta Ekonomian ere Gizarte-Zientzien
esparruan. Orohar, Scopusek WoS ek baino estaldura zabalagoa eskaintzen du, Hizkuntzan,
Literaturan, Filosofian eta Teologian izan ezik.

Web of Sciencek indexatutako aldizkari guztien %25 estaltzen du, gutxi gorabehera, eta
Scopusek, %50 [Scimago, 2006]. Hala ere, bi datu-baseak erabiliz lortutako emaitzek elkarren
arteko lotura sendoa dute, eta bata eta bestearen artean, nazioarteko ikerkuntza arloko
ekoizpenaren irudi fidagarri eta inklusiboa eskaintzen dute.

1. Taula
Arlo zientifikoen estaldura orokorra nazioarteko indizeetan
[Moed, 1988]:

Biokimika eta Biologia Molekularra

Biologia eta Gizaki Zientziak

Kimika %80
Medikuntza Klinikoa

Fisika eta Astronomia

Fisika eta Kimika Aplikatua

Animali eta Landare Biologia

Psikologia eta Psikiatria %60-80
Geozientziak

Medikuntza eta Osasun Zientziak

Matematika

Ekonomia Zientziak %40-60
Ingeniaritzak

Gizarte Zientziak

<%40
Giza Zientziak eta Arteak

Zientzia-arloen arabera, argitalpen eta aipamen tasak asko aldatzen direnez, unibertsitateak
eta, analogiaz, nazioak heterogeneoegiak dira konparazio zehatzak egiteko [Collins, 1985].
Horrez gain, zientzia-arloek ez dute hesi iragazgaitzik, gaiak bata bestearen gainean gainjartzen
baitira.

Behar-beharrezkoa da aurkeztutako adierazleen oinarrizko hiru ezaugarriak kontuan izatea

[Moreno, 2004]:

Partzialtasuna
Horietako bakoitzak egiten ari den ebaluazioaren alderdi bakarra erakusten du.

Bateratasuna

Adierazle guztiek bat egiten dute ebaluatzen ari den jarduerari buruzko ezagutza ona
emateko, eta horren haritik, ezagutza zatikakoa izateko arriskuari aurre egiteko, behar
besteko adierazle kopurua erabiltzea gomendatzen da.

Erlatibotasuna

Eskaintzen duten informazioa aztertutako diziplinari dagokio eta ezin da beste
diziplineta batzuetarako erabili, beste komunitate-zientifikoen argitalpen ohiturak
desberdinak direla frogatu baita.

Txosten honetan, dokumentuez ari garenean, nazioarteko datu-baseetan indexatuta dauden
dokumentuez ari gara.

Zientzia eta teknologiaren esparruan, izaera transnazionaleko erakundeak dira nagusi
argitalpenen munduan, Thomson Reuters eta Elsevier tarteko direla. Horren haritik,
nabarmentzeko modukoa da, UPV/EHUk plazaratzen duen “The International Journal of
Developmental Biology” (1989) aldizkaria Estatu osoko argitalpenen bigarren postuan izatea
Scimago Journal Ranking delakoaren arabera, aztertutako 18.854 argitalpenen artean 605.
postua lortu duelarik. Gainera, inpaktu-fatoreari dagokionez, bigarren kuartilean dago (2011)
Biokimika, Genetika eta Biologia Molekularrari buruzko aldizkarietan, eta lehen kartilean (2011)
Biologia Ebolutiboaren kategorian.

